
ANNOTATSIYA
Xiva xonligi Rossiya imperiyasi tomonidan bosib olinishi natijasida mustamlaka davlatga
aylandi o‘zining moddiy va madaniy boyliklaridan ayrildi. Mustamlaka tizimi xonlikning nafaqat
ijtimoiy-siyosiy hayotiga, shu bilan bir qatorda iqtisodiy hayotiga ham katta ta’sir qildi. Ushbu
magqolada rus bosqini va uni xonlikning iqtisodiy hayotga ko‘rsatgan ta’siri tahlil qilingan.
Kalit so‘zlar: Xiva xonligi, Gandimiyon shartnomasi, Muhammad Rahimxon II, moddiy va
madaniy boyliklar, iqtisodiy hayot, A.Kun.

Mubarak Madrimovna Matyakubova-
Urgench state university,
associate professor of the

Department of History

THE CONQUEST OF THE KHANAGE OF KHIV AND IMPACT ON ECONOMIC LIFE

ABSTRACT
The Khiva Khanate, as a result of its conquest by the Russian Empire, became a colonial state and
lost its material and cultural wealth. The colonial system had a great impact not only on the socio-
political life of the khanate, but also on its economic life. This article analyzes the Russian invasion
and its impact on the economic life of the khanate.
Keywords: Khiva Khanate, Gandhimyan Treaty, Muhammad Rakhimkhan II, material and cultural
wealth, economic life, A.Kun.

MybOopak MagpumoBHa MartbsiKky0oBa-
YPreHuckuil rocyJapCTBEHHBIA YHUBEPCUTET,
JIOLEHT Kadeapbl UCTOPHH

3ABOEBAHUME XMBCKOI'O XAHCTBA 1 EI'O BJIUSAHHUE HA S5 KOHOMMNYECKY1IO
KN3Hb

AHHOTALIUA

B pesynbrare 3aBoeBaHus Poccuiickoil ummepuer XUBUHCKOE XaHCTBO NPEBPATHIIOCH B

KOJIOHHATbHOE TOCYJapCTBO M YTPAaTWIO CBOM MaTepuaabHble H KyJIbTYpHBIE OOTaTCTBa.

KononuanpHas cucreMa oka3ana OOJNbIIOE BIUSHHE HE TOJIHKO Ha OOIIECTBEHHO-TMOJUTHYECKYIO
YKU3Hb XaHCTBA, HO U HA €r0 SKOHOMUYECKYIO )KU3Hb. B cTarbe aHAM3UpPyeTCs PyCCKOE BTOPIKEHUE
U €r0 BIIMSHUE Ha SKOHOMHUYECKYIO )KU3Hb XaHCTBA.

KuroueBbie cioBa: XUBHUHCKOE XaHCTBO, ['aHauMsHckui poroBop, Myxamman Paxumxan I,
MaTepuaibHbIE U KYJIbTYPHBIE IECHHOCTH, JKOHOMHUYECKas KU3Hb, A. KyH.

KIRISH VA DOLZARBLIGI

Markazlashgan va mustaqil davlat — Xiva xonligi Rossiya bosqini natijasida 1873 yil 12
avgustda podsho hukumati nomidan Turkiston general-gubernatori K.P.Kaufman va Xiva xoni
Muhammad Rahimxon II (Feruz) imzolagan, 18 banddan iborat Gandimiyon shartnomasi tufayli
o‘z mustaqilligini yo‘qotib, Rossiya mustamlakasiga aylandi va boshqa davlatlar bilan bevosita
tashqi aloqalar olib borish huqugidan mahrum bo‘ldi [1,b-17]. Mazkur shartnoma ikki tilda turkiy
yozuvidagi o‘zbek va rus tillarida yozilgan [2]. Gandimiyon shartnomasi haqida Xiva tarixnavislari
qo‘lyozma asarlari va boshqa tadqiqot ishlarida ma’lumotlar berilgan [3]. Bu davr Muhammad
Rahimxon II boshqaruvining ikkinchi (1873-1910) bosqichi bo‘lib, bevosita Rossiya imperiyasiga
mustamlaka davri hisoblanadi. 1873-yil imzolangan Gandimiyon shartnomasiga ko‘ra
Amudaryoning avval Xiva xonligi tasarrufida bo‘lgan keyinchalik Rossiya imperiyasi ixtiyoriga
o‘tgan o‘ng qirg‘og‘i hududida Turkiston general-gubernatorligining Amudaryo bo‘limi tashkil
qilingan. Xonlik va rus yerlari orasidagi chegara Amudaryo hisoblanib, uning o’ng tomonidagi
qirg‘oqlari Rossiyaga o‘tishi, rus kemalarinnig Amudaryo bo‘ylab suzishlari uchun barcha
imkoniyatlar yaratiladi. Ruslar Amudaryoning chap qirg‘og‘idagi qulay joylarda kemalar
to‘xtaydigan bandargohlarni qurish huquqiga, xonlikinig barcha shaharlari ruslarni savdo qilishiga
ochiq bo‘lishi, rus savdogarlari barcha bojlardan ozod qilinishi, rus fuqarolariga xonlikda ko‘chmas
mulk sotib olishga ruxsat berilishi hamda zimmasiga 2.000.000 so‘mlik tovonni 20 yil davomida
to‘lash majburiyati yuklanadi [4,b-284]. Bundan ko’rinadiki, Gandimiyon shartnomasi
zo‘rovonlikdan iborat mustamlakachilik akti bo‘lib, Chorizm tufayli o‘lkada tipik mustamlaka
rejimi o‘rnatildi [5, b-273]. XIX asrda Markaziy Osiyo ustidan hukmronlikni kengaytirishga
intilgan Rossiya imperiyasini Xiva xonligini bosib olishi natijasida harbiy istilo nafaqat siyosiy,
balki iqtisodiy hayotda ham chuqur iz qoldirdi. Har tomonlama mustaqil bo‘lgan xonlik o‘z
igtisodiyotini mustamlakachilik tuzumi talablariga moslashtirishga majbur bo‘ldi. Bu avvalo xonlik
xazinasiga jiddiy zarar yetkazdi, aholidan ortigcha soliglar yig‘ilishiga sabab bo‘ldi, budjet
mablag‘larining ijtimoiy ehtiyojlarga emas, bosqinchi davlat manfaatlariga yo‘naltirilishiga olib
keldi. Rossiyaning sanoat mahsulotlari (matolar, metall buyumlar, kundalik anjomlar) arzon
narxlarda Xiva bozorlariga kirib kelishi natijasida mahalliy hunarmandlar mahsulotlariga bo‘lgan
talabning kamayishiga, hunarmandchilik ustaxonalari yopilib, gisqarishi ko‘plab ustalarni boshqa
kasb izlashga majbur qildi.

METODLAR VA O‘RGANILISH DARAJASI

H.Ziyoyevning tarixiy asarlarida Rossiya imperiyasining O‘rta Osiyoga bosqinchilik yurishlari,

xususan ularning Xiva xonligi madaniy hayotiga ko‘rsatgan salbiy ta’siri borasida ma’lumotlar
beradi [6,b-8]. Jumladan muallifning “Tarixning ochilmagan sahifalari” asarida Xiva xonligining
ijtimoiy-siyosiy ahvoli, aholining asosiy mashg‘ulotlari va tabaqalanishi, xonlik nufuzi, qo‘shinning
ahvoli, davlatni idora qilish usuli, xonlikdagi jadidchilik harakati kabi masalalar yoritilgan [7, b-
230]. Tadqiqotchi G‘.A.Ahmadjonovning tadqiqotlari Rossiya imperiyasining Turkistondagi
mustamlakachilik siyosati tarixi va tarixshunosligiga bag‘ishlangan. Asar qiymati shundaki, xonlik
tarixini tahlil qilishda nazariy asos bo‘la oladi [8, b-284]. Hammualliflar O.Qo‘shjonov va
N.Polvonov “Xorazmdagi ijtimoiy-siyosiy harakatlar va jarayonlar” nomli monografiyasida dastlab
Xorazmga rus ekspeditsiyalarining kelishi, keyinchalik Rossiya imperiyasi tomonidan bosib
olinishidan Xorazmdagi jadidchilik harakati hamda Xorazm Xalq Sovat Respublikasidagi siyosiy
harakatlargacha so‘z yuritilgan[1] .

NATIJALAR VA MUHOKAMA

Xonlikka hech bir to‘siqlarsiz kirib kelayotgan rus sanoati mollari mahalliy hunarmandchilik

mahsulotlarini siqib qo‘ydi, oqibatda Xiva hunarmandchiligining qadimiy davrdan an’anaviy tarzda

davom qilib kelgan ko‘pgina tarmogqlari inqirozga uchradi. O‘lkaning xomashyo bazasiga aylanib
qolishi bu yerda sa- noatning, savdoning taraqqiyotiga to‘siq bo‘ldi. Bu esa feodal
munosabatlarining saqlanib qolishiga zamin yaratdi 9, b-274].

O‘rta Osiyoning arzon xom ashyo manbai va rus sanoat mollari sotiladigan qulay bozor
bo‘lishini 1826 yildayoq, general-mayor Verigin Rossiya imperatori Nikolay 1 (1825-1856) ga
yo‘llagan tagdimnomasida bayon qilgan edi. Verigin Rossiyada ishlab chiqarilayotgan mahsulotlar
mamlakat ichkarisida ham zo‘r-bazo‘r sotilayotgani va sifati past bo‘lgani uchun Yevropa
bozorlarida kuchli raqobatga dosh berolmasligini ko‘rsatib, O‘rta Osiyo bu jihatdan rus sanoat
mollari sotiladigan qulay bozorga aylantirishi mumkinligini bayon qilgan. Bu fikrni keyinchalik
senator K.K. Palen rivojlantirib shunday degan edi: “Turkistonni istilo qilishning siyosiy
sabablarini hisobga olmagan taqdirda ham bu o‘lka Rossiya tarafidan bosib olinishini dastlabki
kunlaridanoq Rossiya uchun ikki jihatdan qizigish uyg‘otgan edi. Birinchidan moliyaviy siyosat
jihatidan davlat daromadi va ishlab chigarish mahsulotlari uchun yangi bozor. Ikkinchidan markaziy
guberniyalardan ortiqcha aholini ko‘chirib keltirish uchun qulay hudud [10]. Bundan xulosa shuki,
O‘rta Osiyo hududi mustamlakachilar uchun nafagat xom-ashyo sotish uchun bozor balki, aholini
joylashtirish uchun qulay hudud ham edi.

Xon saroyida va xonlikning boshqa joylarda saqlanayotgan xorazmliklarning ko‘pgina qadimiy
boyliklari, bebaho madaniy va ma’naviy yodgorliklarini talon-toroj
qilish dasturi Rossiya amaldorlari tomonidan Xiva xonligiga bosqinchilik yurishi boshlanishidan
ilgariyoq juda puxta reja asosida ishlab chiqilgan bo‘lib, bu ishga Peterburgdagi Rossiya jug‘rofiya
jamiyati bosh-qosh bo‘lganligini ko‘rishimiz mumkin. Turkistonda bir necha marta bo‘lgan, uning
sharoitini yaxshi o‘rgangan yirik shargshunos P.I.Lerxning istilo jaroyonida qanday yodgorliklarga
e’tibor berish va ularni egallash haqida ishlab chiqqan rejasi Turkistonga yuborilib, bosmaxona
yo‘li bilan nashr qilinadi va qo‘llanma sifatida zobitlarga tarqatiladi [10]. Qo‘lga kiritilgan
qo‘lyozma va antiga buyumlarni yig‘ishtirib olish va ularni Peterburgga jo‘natish vazifasi esa
Turkiston general-gubernatorining faxriy maslahatchisi sharqshunos A.L.Kun zimmasiga ma’muriy
yo‘l bilan yuklatiladi [11]. Rossiya amaldorlari va armiya zobitlari tomonidan xonlik mulkini talon-
toroj qilish general Golovachyov va u bilan birga bo‘lgan Kaufmanning saroydagi barcha
gqimmatbaho buyumlar va ma’naviy boyliklarni birma-bir ko‘zdan kechirishi bilan boshlangan.
Talonchilar xon saroyidagi xonalarning barchasiga kirib, ulardan yig‘ishtirib olinishi zarur bo‘lgan
boyliklarni aniqladilar. Hatto xon harami va undagi xotin-xalajlarning turli-tuman qimmatbaho zeb-
ziynat bezaklariyu, kiyim-kechaklar, haram oshxonasi ko‘rki hisoblangan nodir buyumlar ham
Rossiya imperiyasi generali va uning atrofidagilar nazaridan chetda qolmagan[12].  Xon saroyi
tarixchisi Muhammad Yusuf Bayoniyning “Shajarayi Xorazmshohiy” asarida bayon qilinishiga
qaraganda, xazinadan musodara qilib olingan boyliklar tarkibida ziynatlangan sandallar ham bo‘lib,
ularning biri Muhammad Rahim Bahodirxon (1806-1825) davridan ilgarigi zamonlarga mansub edi,
yana biri esa, general Golovachyov taxminiga ko‘ra, Rossiya imperatoridan xonga hadya tariqasida
bu yerga kelib qolgan. Xazinadan yig‘ib olingan buyumlar tarkibida tangaga to‘ldirilgan temir
sandiq,
oltin va zumrad bilan ziynatlangan zinpo‘sh, Xuroson va boshqa xorijiy mamlakatlardan keltirilgan
qimmatbaho toshlar bilan bezatilgan shamshir va xanjarlar, miltiglar, to‘pponchalar, yangi usxadagi
bir necha ingliz olti otarlari, Ost-Indiya kompaniyasi rahbarligidan lord Norsbruk xonga sovg‘a
qilgan yangi nusxadagi qo‘shotar ov miltig‘i, dala durbini, o‘n ikkita to‘fang, sovutlar, dubulg‘alar,
o‘g-yoylar bo‘lib, bularning “hammasi... bahodor nimnarsalar edi, Peterburgga yuborildi” [12], deb
yozadi Bayoniy. Xon saroyi uch kun mobaynida talon-toroj gilingan. “Muning so‘nggi kuni, - deb
tasvirlaydi Bayoniy, - Rossiya askarlaridan bir jamoa Arkka kirib, qolgan ahmolu asqolni toroj
etdilar” [13]. Askarlar saroydagi buyumlarni yig‘ishtirib olishdan ko‘ra ko‘proq ularni titkilab,
sindirib tashladilar[1, b-172]. Xon saroyidagi moddiy va ma’naviy boyliklar olib ketilib, bu
iqtisodiy munosabatlarga ham 0’z ta’sirini ko‘rsatdi.

Xiva xonligi Rossiya tomonidan bosib olingandan keyin ham xo‘jalikni asosini tashkil
qilgan qishloq xo‘jaligi mulkchilik munosabatlarida keskin o‘zgarishlar yuzaga kelmadi.
Xonlikning iqtisodiy asosini dehqonchilik va chorvachilik tashqil qilib, mamlakatning asosiy

boyligi ham shulardan olingan. 1910-yilda xon mahkamasi tomonidan tayyorlangan statistik
ma’lumotiga ko‘ra, mamlakatda dehqonchilik qgilinadigan jami yer maydoni 571 ming tanobni (bir
tanob - 0,4 ga), ekilmasdan yotgan yer maydoni esa 1 million 18 ming tanobni tashkil qilgan[1, b-
122]. Xonlik igtisodiyotida savdo-sotiq katta o‘rinni egallaydi. 1873-1917-yillar davomida savdo
ancha kengayib, u mamlakat xalq xo‘jaligi boshqa sohalarining ham jonlanishiga katta ta’sir
ko’rsatgan. Bu davrda Xiva xonligi butun O’rta Osiyodagidek Rossiya sanoati mahsulotlari
sotiladigan daromadli bozorga aylandi. Rossiya savdogarlari va sanoatchilari Xiva bozorlariga
gazlama, choy, qand, shakar, konfet, paxta ipi, kiyim tikadigan mashina, gugurt, sham, qoramurch,
zanjir, achchiq tosh, bolgor charmi, taxta, mix, kerosin, neft, qalay va har xil metall mahsulotlari
keltirganlar. Xivadan esa paxta, ipakdan gilingan chopon; mol, qoy, tulki va qorakol terilari; qo‘y
va tuya yungi; gilam, kigiz mahsulotlari, royon va boshqa mahsulotlar olib ketilgan[14].
Xivaliklarning Buxoro va Rossiya bilan iqtisodiy aloqalarini yanada kuchaytirgan omillardan biri
Chorjo‘y temir yo‘l uzelining barpo qilinishi va 1887 - 1888 yillarda Amudaryoda paroxod
qatnovining ochilishi bo’ldi. Amudaryo flotiliyasi va bo’limining vujudga kelishi bilan XIX
asrning boshlarida xivalik savdogarlar o’z tovarlarini Rossiya va boshqa savdogarlarga shu yerda
sotish imkoniga ega bo’ldilar. Natijada Amudaryo yaqinida joylashgan shaharlar mavqgei oshgan,
aynigqsa Yangi Urganch shahrining mavqgei yanada ortdi. Urganchda pochta telegraf bo’limi,
Rossiya-Osiyo banki bo’limi, “Katta Yaroslav manufakturasi” kompaniyasi paxta zavodlari
joylashgan[1,b-127]. Yangi Urganch shahrida o‘n bitta paxta tozalash zavodi (ulardan oltitasi
mabhalliy tadbirkorlarga tegishli edi), ikkita yog® zavodi, sovun va ko‘n zavodi, bitta tegirmon
bo‘lgan.

XIX asr oxiri va XX asr boshlarida Xiva xonligi Rossiyaning vassal davlati sifatida ichki va
tashqi savdoni amalga oshira boshlagan. Ichki bozorlari, savdo do’konlari va ras-talarining ko’pligi
jihatidan xonlikda Yangi Urganchdan tashqari, Xiva, Qo’ng’irot, Ko hna-Urganch, Chimboy,
Xo’jayli singari shaharlari ham alohida ahamiyat kasb etgan. Xiva ichki bozorlarida mahalliy va
chet ellik savdogarlarning chetdan olib keltirilgan tovarlaridan tashqari mahalliy hunarmandlar
ishlab chiqargan 60 turdan ortiq mahsulotlari bilan ham savdo qilingan. Xiva xonligi va Rossiya
o‘rtasidagi savdo munosabatlarida Orenburg va Nijniy Novgorod shaharlari yetakchilik qilgan
hamda asosiy ro‘l o‘ynagan. Rossiyadan Xivaga turli-tuman tovarlar olib kelinganligini o‘sha
davrda Xiva xonligida bo’lgan venger sayyohi Vamberi Xiva xonligi xonadonlari uy-rozg‘or
buyumlarini o‘rganib, Xivada Rossiyadan keltirilgan biron bir narsa bo’lmagan xonadon yo‘q deb
yozgan edi[15].

XULOSA

O‘rta Osiyoning Rossiya, qozoq juzlari, Kavkaz, Eron bilan savdo munosabatlari rivojlanishi
ichki savdo-sotigni jonlantirdi. Bozor munosabatlarining rivojlanishi tovar-pul munosabatlarining
shitob bilan o‘sishiga imkoniyat yaratdi. Shaharlarning qishloglarga nisbatan jadal rivojlanishi
yangi shaharlarni vujudga keltirdi va eskilarining rivojlanish jarayonini tezlashtirdi. Bu mamlakat
iqtisodiy hayotida shaharlarning ahamiyati ortishiga olib keldi. XX asr boshlariga kelib Xiva, Yangi
Urganch, Qo‘ng‘irot, Toshhovuz, Gurlan, Buxoro, Termiz, Chorjo‘y, Kogon kabi yangi shaharlar
vujudga keldi[1,b-251]. Ushbu shaharlarda mahalliy va Rossiya qo‘shma korxonalarining idoralari,
omborlari, sanoat korxonalari joylashgan. Rossiya kapitali amaliyotlari tufayli O‘rta Osiyoda ichki
bozor imkoniyatlari ancha kengayib borgan. Tovar-pul munosabatlari rivojlanib, yangi savdo sanoat
markazlari shakllangan.

